An Ardteistiméireacht
Aonad 6 – An saol tar éis na hArdteiste 
Eisimirce agus uaigneas

Eisimirce agus uaigneas: Nótaí an Mhúinteora

An Ardteistiméireacht – Dúshlánach 


	Spriocanna
	Feasacht agus tuiscint na ndaltaí a fhorbairt sa réimse – eisimirce agus uaigneas. 

	Stór focal
	Ginearálta


	Straitéisí Múinteoireachta Molta


Tá na ceachtanna bunaithe ar thrí phíosa scríbhneoireachta faoin eisimirce agus an t-uaigneas a shíolraítear dá bharr. 
Tá na ceachtanna oiriúnach do rang a bhfuil caighdeán ard Gaeilge acu don Ardteistiméireacht, ach is féidir leat iad a láimhseáil ar bhealach a oireann don rang atá agat féin. Moltar na gníomhaíochtaí a bhaineann le An Clásal Coibhneasta ó ‘Fócas ar Theanga’ a úsáid i dteannta leis na gníomhaíochtaí seo.
Réamhobair
· Tá an ghníomhaíocht seo an-dúshlánach ar fad. Ní bheifeá ag súil go mbeadh na daltaí in ann gach focal a cheangal le gach sainmhíniú. 
· Iarr orthu a oiread agus is féidir leo a dhéanamh ar dtús, agus ansin tabhair leideanna dóibh leis na cinn eile a dhéanamh. Mar shampla:
· Beidh ag sa sainmhíniú freisin.

· An aidiacht é an focal?

· An bhfuil nod sa chomhfhocal?

· An bhfuil aon fhorainm le feiceáil?

· Pléigh na focail leis an rang ar fad ansin. Féach na Freagraí. 
Crosfhocal 1 / 2
· Bíodh cóip déanta agat den sleamhnán Crosfhocal 1 do gach duine sa rang roimh ré.
· Bíodh an sleamhnán Crosfhocal 2 in airde agat leis na leideanna air.
· Iarr ar gach beirt an crosfhocal a dhéanamh le chéile.

· Mínigh dóibh gurb iad na focail chéanna iad a pléadh ar an gcéad sleamhnán.

· Abair leo iarracht a dhéanamh an crosfhocal a dhéanamh gan féachaint siar ar an gcéad sleamhnán. 

· Ceartaigh an crosfhocal leo ansin. Féach na Freagraí. 
Réamhphlé
· Abair leis na daltaí na ceisteanna ar an sleamhnán seo a phlé ina mbeirteanna.
· Pléigh cuid acu leis an rang ar fad ansin. 
Tasc / Grúpa A, B agus C
· Roinn an rang i ngrúpaí le ceathrar i ngach grúpa. 
· Bíodh an sleamhnán Tasc in airde agat. 

· Bíodh cóip de gach téacs déanta agat do gach duine sa rang. Ní gá ag an bpointe seo áfach, ach téacs A a thabhairt do ghrúpa A agus mar sin de. 

· Mínigh dóibh go mbeidh gach grúpa ag déanamh plé ar théacsanna éagsúla agus go gcaithfidh siad na téacsanna a phlé faoi na fotheidil: eisimirce agus uaigneas. 
· Iarr ar gach duine i ngach grúpa nótaí a ghlacadh faoina bhfuil á phlé acu mar go mbeidh siad ag tabhairt an eolais do dhaoine eile ar ball.
· Tar éis tamall maith cainte, abair leo pointí maithe eolais faoin téacs a bhí acu féin a scríobh.
· Abair leo ansin cur i láthair gairid a ullmhú do na grúpaí eile. Beidh ar gach duine sa ghrúpa é a ullmhú ach ní bheidh ach ar dhuine amháin an cur i láthair a dhéanamh. Caithfidh siad na pointí ar an sleamhnán Tasc a chur san áireamh. 
· Tabhair deis do gach grúpa an cur i láthair a dhéanamh. 
· Tabhair cóip dóibh de na téacsanna nach raibh acu ansin. 
Iarobair 1 / 2
· Cuir an t-amhrán She’s leaving Home ar siúl uair amháin. Téigh go dtí an nasc seo chun an t-amhrán a fháil: 

http://www.youtube.com/watch?v=-lG3nXyI41M&feature=kp. 
· Abair leis na daltaí na ceisteanna ar an sleamhnán seo a phlé i ngrúpaí ansin agus an t-amhrán á sheinm den dara huair.
· Pléigh na ceisteanna leis an rang ar fad ansin. 
	Freagraí


Réamhobair 

	faill
	seans, deis

	tearc
	annamh, gann nó ní minic    

	dream
	grúpa daoine

	(ag) clamhsán
	ag gearán, ag tabhairt amach 

	ag airneál 
	ag airneán, ag cuartaíocht  

	baistíoch
	duine a baisteadh, duine beo

	cadránta
	cruachroíoch  

	ballóg
	fothrach (tí)

	fuadrach
	faoi dheifir 

	idir lámha (ag)
	á dhéanamh (ag)

	coimhthíoch
	strainséir 

	meangadh gáire
	aoibh, miongháire 

	gealgháireach
	áthasach 

	maoithneach
	rómánsúil, an-mhothúchánach 

	baothchaint
	caint gan chiall 

	bacach
	duine a iarrann déirce nó nach siúlann i gceart 

	go treallach
	go stadach 

	meilfimid (am)
	cuirfimid an t-am thart 

	stroighin
	cineál gliú a úsáidtear i gcúrsaí tógála 


Crosfhocal 1 / 2
2. grúpa daoine (dream)

4. aoibh, miongháire (meangadh)

7. duine a baisteadh, duine beo (baistíoch)

10. cruachroíoch (cadránta)

11. strainséir (coimhthíoch) 

12. fothrach (ballóg) 

13. __ treallach, go stadach (go)

14. rómánsúil, an-mhothúchánach (maoithneach) 

15. ag airneán, ag cuartaíocht (ag airneál)

16. annamh, gann nó ní minic (tearc)

1. áthasach (gealgháireach) 

3. duine a iarrann déirce (bacach)

4. cuirfimid an t-am thart (meilfimid)

5. faoi dheifir (fuadach)

6. ag gearán, ag tabhairt amach, ag (clamhsán)

8. gliú a úsáidtear i gcúrsaí tógála (stroighin)

9. seans, deis (faill)

12. caint gan chiall (baothchaint)

